
‌​

નારાયણસ્તુતિઃ

nArAyaNastutiH

sanskritdocuments.org

May 13, 2018



nArAyaNastutiH

નારાયણસ્તુતિઃ

Sanskrit Document Information

Text title : nArAyaNastutiH

File name : nArAyaNastutiH.itx

Category : vishhnu, krishna, rAmAnujasampradAya

Location : doc_vishhnu

Proofread by : PSA Easwaran psawaswaran at gmail.com

Acknowledge-Permission: Shri Tripursundari Ved Gurukulam, Sahibabad (Ghaziabad), UP

Latest update : March 24, 2018

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

May 13, 2018

sanskritdocuments.org



nArAyaNastutiH

નારાયણસ્તુતિઃ

શાન્તાકારં ભુજગશયનં પદ્મનાભં સુરેશં
વિશ્વાધારં ગગનસદૃશં મેઘવર્ણં શુભાઙ્ગમ્  ।
લક્ષ્મીકાન્તં કમલનયનં યોગિભિર્ધ્યાનગમ્યં
વન્દે વિષ્ણું ભવભયહરં સર્વલોકૈકનાથમ્॥ ૧॥
યં બ્રહ્મા વરુણેન્દ્રરુદ્રમરુતઃ સ્તુન્વન્તિ દિવ્યૈસ્સ્તવૈઃ
વેદૈઃ સાઙ્ગપદક્રમોપનિષદૈર્ગાયન્તિ  યં સામગાઃ ।
ધ્યાનાવસ્થિતતદ્ગતેન મનસા પશ્યન્તિ યં યોગિનો
યસ્યાન્તં ન વિદુઃ સુરાસુરગણા દેવાય તસ્મૈ નમઃ॥ ૨॥
હે રામ પુરુષોત્તમ નરહરે નારાયણ કેશવ
ગોવિન્દ ગરુડધ્વજ ગુણનિધે દામોદર માધવ ।
હે કૃષ્ણ કમલાપતે યદુપતે સીતાપતે શ્રીપતે
વૈકુણ્ઠાધિપતે ચરાચરપતે લક્ષ્મીપતે પાહિ મામ્॥ ૩॥
આદૌ રામતપોવનાદિગમનં હત્વા મૃગઙ્કાચનં
વૈદેહીહરણં જટાયુમરણં સુગ્રીવસમ્ભાષણમ્ ।
બાલીનિર્દલનં સમુદ્રતરણં લઙ્કાપુરીદાહનં
પશ્ચાદ્રાવણકુમ્ભકર્ણહનનં એતદ્ધિ રામાયણમ્॥ ૪॥
આદૌ દેવકિગર્ભજનનં ગોપીગૃહે વર્દ્ધનં
માયાપૂતનજીવિતાપહરણં ગોવર્ધનોદ્ધારણમ્ ।
કંસોચ્છેદનકૌરવાદિહનનં કુન્તીસુતાપાલનં
એતચ્છ્રીમદ્ભાગવતપુરાણકથિતં  શ્રીકૃષ્ણલીલામૃતમ્॥ ૫॥
કસ્તૂરીતિલકં લલાટપટલે વક્ષઃસ્થલે કૌસ્તુભં
નાસાગ્રે વરમૌક્તિકં કરતલે વેણુઃ કરે કઙ્કણમ્ ।
સર્વાઙ્ગે  હરિચન્દનં સુલલિતં કણ્ઠે ચ મુક્તાવલિઃ
ગોપસ્ત્રીપરિવેષ્ટિતો વિજયતે ગોપાલચૂડામણિઃ॥ ૬॥

ફુલ્લેન્દીવરકાન્તિમિન્દુવદનં બર્હાવતંસપ્રિયં
શ્રીવત્સાઙ્કમુદારકૌસ્તુભધરં પીતામ્બરં સુન્દરમ્ ।
ગોપીનાં નયનોત્પલાર્ચિતતનું   ગોગોપસઙ્ઘાવૃતં
ગોવિન્દં કલવેણુનાદનપરં દિવ્યાઙ્ગભૂષં  ભજે॥ ૭॥
સશઙ્ખચક્રં સકરીટકુણ્ડલં
સપીતવસ્ત્રં સરસીરુહેક્ષણમ્ ।
સહાર વક્ષઃસ્થલકૌસ્તુભશ્રિયં
નમામિ વિષ્ણું શિરસા ચતુર્ભુજમ્॥ ૮॥
ત્વમેવ માતા ચ પિતા ત્વમેવ
ત્વમેવ બન્ધુશ્ચ સખા ત્વમેવ ।
ત્વમેવ વિદ્યા દ્રવિણં ત્વમેવ
ત્વમેવ સર્વં મમ દેવદેવ॥ ૯॥
રામ રામેતિ રામેતિ રમે રામે મનોરમે ।
સહસ્રનામ તત્તુલ્યં રામ નામ વરાનને॥ ૧૦॥
ઇતિ નારાયણસ્તુતિઃ સમાપ્તા ।

